
51. Apakah pendirian dan perancangan terkini Kerajaan Negeri di
dalam Jawatankuasa Taskforce Nelayan Pulau Pinang yang
terkesan dengan impak daripada Projek Penang South
Reclamation?

YB. DR. NORLELA BINTI ARIFFIN
MENJAWAB BAGI PIHAK Y.A.B. KETUA MENTERI

51. Jawatankuasa Taskforce Nelayan yang dipengerusikan oleh
Pengerusi Jawatankuasa MMK Pertanian dan Industri Asas
Tani bertanggungjawab untuk menyelaras inisiatif-inisiatif bagi
menyediakan kemudahan-kemudahan demi menjaga kebajikan
komuniti nelayan yang akan terkesan dengan pelaksanaan
projek PSR. Jawatankuasa Taskforce Nelayan sedang
memperhalusi mekanisme pemberian ex-gratia dan akan
mengadakan proses rundingan dengan para nelayan yang

terjejas.

Pelan-pelan mitigasi yang lain juga telah dirangka bagi
memastikan golongan nelayan yang terkesan dengan

penambakan laut akan mendapat manfaat seperti berikut:

(@) Mewujudkan peluang pekerjaan dalam bidang akuakultur,
perikanan laut dalam, teksi air, perindustrian,
keusahawanan serta dalam bidang perikanan

pelancongan dan rekreasi;

(b) Penambahbaikan dari segi pendidikan dan kemahiran

untuk rakyat tempatan, nelayan dan anak-anak mereka;

(c) 30% perumahan awam akan diperuntukkan dan
keutamaan akan diberikan kepada para nelayan yang

layak melalui skim sewa-beli; dan

(d) Penambahbaikan infrastruktur  tempatan  seperti
melaksanakan program tebatan banjir, program
peningkatan mutu air sungai, membina jeti terapung,
pengindahan dan pengukuhan kawasan pesisir pantai,
program penambahbaikan dan pemuliharaan kampung

dan menaik taraf jalan raya.

Kerajaan Negeri berhasrat untuk meningkatkan taraf hidup
mereka melalui projek-projek ini agar mereka tidak ketinggalan

dengan arus pembangunan.

Selain itu Jawatankuasa Taskforce Nelayan juga sedang
meneliti cadangan-cadangan yang telah dikenalpasti dalam
laporan  Environmental Impact Assessment (EIA) bagi
pelaksanaan projek Penang South Reclamation (PSR)
merangkumi langkah-langkah mitigasi jangka masa panjang dan
jangka masa pendek serta penambahbaikan ekosistem dan

kehidupan habitat di kawasan Selatan Pulau Pinang seperii

berikut:
(i) Program penanaman bakau;
(i) Pelabuhan tukun tiruan;

(iii) Pelepasan benih ikan dan udang;
(iv) Pemasangan Fish Aggregating Device (FAD)/
Unjam;

(V) Pelaksanaan struktur bersifat ekologi (eco-
engineering) pada lapis lindung pulau buatan; dan

(vi) Penyediaan dana untuk kajian dan penyelidikan
berkaitan laluan migrasi udang, penyu dan terumbu
karang.

Environmental Managament Plan (EMP) juga sedang
disediakan dan dalam proses penyelarasan bersama pihak
Jabatan Alam Sekitar untuk mendapatkan kelulusan sebelum
projek bermula. Langkah-langkah kawalan alam sekitar yang
ketat akan dilaksanakan semasa kerja-kerja tambakan seperti
kolam kelodak, tirai kelodak dan pemantauan kualiti air laut.
Usaha-usaha ini akan meminimakan impak terhadap ekosistem

sedia ada.

